
Greinargerð þessi inniheldur yfirferð á regluverki ESB á viðkomandi sviði og samanburð við 

íslenska löggjöf. Hún tiltekur atriði sem talið er rétt að halda til haga fyrir komandi 

samningaviðræður. Skjalið inniheldur ekki samningsafstöðu Íslands sem mótuð verður á 

síðari stigum. 

 

UNDIRBÚNINGUR RÝNIFUNDA 
 

4. FRJÁLSIR FJÁRMAGNSFLUTNINGAR 
 

Yfirlit yfir sjónarmið sem taka þarf tillit til vegna sérstöðu Íslands 

 

Samningahópur um EES kafla (II) hefur unnið greinargerð um helstu atriði sem hafa þarf í 

huga varðandi 4. kafla um frjálsir fjármagnsflutningar. Kaflinn fellur undir EES-samninginn 

og flestar gerðir Evrópusambandsins á sviðinu eru þegar innleiddar.  

Samningahópurinn leggur til að eftirfarandi atriðum verði haldið til haga á rýnifundum með 

framkvæmdastjórn ESB: 

 

EES undanþágur, aðlaganir og sérlausnir sem forsendur eru til að halda komi til ESB aðildar 

Heimildir erlendra aðila, þar á meðal EES-borgara, til að fjárfesta í íslenskum 

sjávarútvegsfyrirtækjum er takmörkuð, bæði með lögum um fjárfestingu erlendra aðila í 

atvinnurekstri, nr. 34/1991, og ýmsum ákvæðum laga um stjórnun fiskveiða. Þessar reglur 

fara í grundvallaratriðum í bága við meginsjónarmið EES- og ESB-réttar um frjálst flæði 

fjármagns og staðfesturétt (sjá einnig greinargerð um 3. kafla). 

Á Íslandi er að finna takmarkanir á staðfesturétti og frelsi til að veita þjónustu innan 

sjávarútvegsgeirans en samkvæmt EES-samningnum hefur Ísland fasta undanþágu sem 

takmarkar erlendar fjárfestingar í fiskiskipum og fiskvinnslu, sbr. 4. gr. laga um fjárfestingu 

erlendra aðila í atvinnurekstri, nr. 34/1991.  

Samráðshópur skipaður fulltrúum EES II samningahóps og samningahóps um 

sjávarútvegsmál hefur fjallað um álitamál tengdum fjárfestingum í sjávarútvegi.  

Ljóst er að mikilvægir grundvallarhagsmunir eru í húfi þegar kemur að málefnum 

sjávarútvegsins og tengjast þeir m.a. ofangreindum atriðum 

 

Annað sem rétt er að vekja athygli á 

Í áliti meirihluta utanríkismálanefndar við þingsályktun um aðildarumsókn að ESB er m.a. 

gert ráð fyrir að horft verði til þess hvort skynsamlegt geti verið að fara fram á takmarkanir á 

rétti þeirra sem ekki hafa lögheimili og fasta búsetu á landinu til þess að eignast fasteignir hér 

á landi með tilliti til þess að viðhald búsetu í sveitum, m.a. með hliðsjón af sérreglum í fyrri 

aðildarsamningum. Hvað varðar lög um eignarétt og afnotarétt fasteigna, nr. 19/1966, með 

síðari breytingum, þá sóttist Ísland ekki eftir undanþágu frá reglum um frelsi til fjárfestinga að 

því er varðar fasteignir á landsbyggðinni í samningaviðræðunum um Evrópska 

efnahagssvæðið (EES). Því hafa almennar reglur Evrópusambandsins gilt á Íslandi frá því að 

aðild að EES samningnum tók gildi. (sjá einnig greinargerð um 3. kafla). 

Greinargerð til aðalsamninganefndar um  

yfirferð rýniblaða í samningahópi EES II  

 

Kafli 4. Frjálsir fjármagnsflutningar (e. Free Movement of Capital). 
13. kafli, sjávarútvegur 

24. kafli, Réttlæti, frelsi og öryggi 

Unnið var að rýningu kaflans á tímabilinu janúar – mars 2010. 

 

 

Samantekt 

Að því er varðar fjármagnsflutninga og greiðslur eru reglurnar sem gilda innan EES því sem 

næst samhljóða því regluverki ESB sem kveður á um að höftum af fjármagni skuli aflétt. Í 

nóvember 2008 greip Ísland, vegna fjármálakreppunnar, til verndarráðstafana skv. 43. gr. 

EES-samningsins, en samkvæmt þeim er fjármagnsstreymi milli Íslands og annarra 

aðildarríkja Evrópska efnahagssvæðisins takmarkað. Eins og sakir standa eru hömlur á 

tilteknum flokkum fjármagnshreyfinga og gjaldeyrisviðskiptum sem þeim tengjast til og frá 

landinu.. 

Starfshópur framkvæmdastjórnar ESB hefur bent á að styrkja þarf stjórnsýsluna, sérstaklega á 

sviði aðgerða gegn peningaþvætti. 

Samkvæmt EES-samningnum hefur Ísland fasta undanþágu sem takmarkar erlendar 

fjárfestingar í fiskiskipum og fiskvinnslu (sjá einnig 13. kafla, Sjávarútvegur). Undanþáguna 

er að finna í lögum um fjárfestingu erlendra aðila í atvinnurekstri nr. 34/1991, nánar tiltekið í 

4. gr. laganna. Í sömu lögum er einnig að finna takmarkanir sem í gildi eru á öðrum sviðum, 

t.d. varðandi orkumál, flutninga í lofti og fasteignir, sem gilda aðeins um ríkisborgara þriðju 

landa en ekki ríkisborgara aðildarríkja innan EES. 

Í áliti meirihluta utanríkismálanefndar (sbr. 137. löggjafarþing, þskj. 249) er m.a. gert ráð fyrir 

að horft verði til þess hvort skynsamlegt geti verið að fara fram á takmarkanir á rétti þeirra 

sem ekki hafa lögheimili og fasta búsetu á landinu til þess að eignast fasteignir hér á landi 

með tilliti til þess að viðhald búsetu í sveitum, m.a. með hliðsjón af sérreglum í fyrri 

aðildarsamningum. 

 

Efni kafla 

Undir kaflann falla gerðir sem varða þann hluta fjórfrelsisins sem lúta að frjálsum 

fjármagnsflutningum, sbr. d-liður 2. mgr. 1. gr. laga nr. 2/1993 um Evrópska efnahagssvæðið. 

 

Mikilvægustu gerðir 

Hér skal nefnd tilskipun ráðsins frá 24. júní 1988 um framkvæmd 67. greinar sáttmálans (e. 

Council Directive 88/361/ECC of 24 June 1988 for the implementation of Article 67 of the 

Treaty). Tilskipunin, um framkvæmd 67. gr. Rómarsamningsins, sem samsvarar 40. gr. EES-

samningsins, fjallar um afnám hafta á fjármagnshreyfingum milli aðildarríkjanna. Í 40. gr. 

EES-samningsins er kveðið á um að innan ákvæða samningsins skuli engin höft vera milli 

samningsaðila á flutningum fjármagns í eigu þeirra sem búsettir eru í aðildarríkjum EB eða 

EFTA-ríkjum né nokkur mismunun, byggð á ríkisfangi eða búsetu aðila eða því hvar fé er 

notað til fjárfestingar. Í XII. viðauka við EES-samninginn er að finna ákvæði varðandi 

framkvæmd greinarinnar og bætt við tilskipunina ýmsum sérákvæðum er varða EFTA-ríkin, 

þ.m.t. Ísland, í EES-samstarfinu. Ýmist er um að ræða heimildir til að viðhalda tilteknum 

hömlum eða heimilaðar varanlegar undanþágur frá meginreglunni um frjálsar 

fjármagnshreyfingar innan EES-svæðisins. Sjá einnig fylgiskjal IV við EES-samninginn (G-

liður 1. tölul. XII. viðauka). 

Samkvæmt EES-samningnum hefur Ísland fasta undanþágu sem takmarkar erlendar 

fjárfestingar í fiskiskipum og fiskvinnslu (sjá einnig 13. kafla, Sjávarútvegur). Undanþáguna 

er að finna í lögum um fjárfestingu erlendra aðila í atvinnurekstri nr. 34/1991, nánar tiltekið í 

4. gr. laganna. Í sömu lögum er einnig að finna takmarkanir sem í gildi eru á öðrum sviðum, 

t.d. varðandi orkumál, flutninga í lofti og fasteignir, sem gilda aðeins um ríkisborgara þriðju 

landa en ekki ríkisborgara aðildarríkja innan EES. 

Nánar vísast til umfjöllunar hér að neðan. 

 

Áhrif kafla 

Áhrif þessa kafla varða fyrst og fremst þær undanþágur sem Ísland hefur á grundvelli EES 

samningsins.  

Eins og nánar er fjallað um síðar er Ísland með fasta undanþágu sem takmarkar erlendar 

fjárfestingar í fiskiskipum og fiskvinnslu. Þá undanþágu er að finna 1. tölul. 1. mgr. 4. gr. laga 

nr. 34/1991 um fjárfestingu erlendra aðila í atvinnurekstri.  Slík undanþága er í andstöðu við 

reglur um fjármagnsfrelsi og kemur fram í vinnuskjali starfshóps framkvæmdastjórnar 

Evrópusambandsins að takmarkanir á fjárfestingum verði að aðlaga að meginreglum 

regluverks sambandsins. 

Þá hefur tilskipun 88/361/EBE um framkvæmd 67. gr. Rómarsamningsins áhrif þar sem nú 

eru í gildi gjaldeyrishömlur, en með lögum nr. 87/1992 var Seðlabanka Íslands veitt heimild, 

með samþykki efnahags- og viðskiptaráðherra að takmarka eða stöðva tímabundið tiltekna 

flokka fjármagnshreyfinga og gjaldeyrisviðskipti sem þeim tengjast til og frá landinu sem 

valdi að mati Seðlabanka Íslands alvarlegum og verulegum óstöðugleika í gengis- og 

peningamálum. Losa þarf um þessar hömlur til að Ísland fari að öllu leyti að ákvæðum um 

fjármagnsfrelsi. 

Hvað varðar lög um eignarrétt og afnotarétt fasteigna, nr. 19/1966, með síðari breytingum þá 

sóttist Ísland ekki eftir undanþágu frá reglum um frelsi til fjárfestinga að því er varðar 

fasteignir á landsbyggðinni í samningaviðræðunum um Evrópska efnahagssvæði (EES). Því 

hafa almennar reglur Evrópusambandsins gilt á Íslandi frá því að aðild að EES samningnum 

tók gildi.  Vísað er til umfjöllunar síðar um þennan þátt 

Fjárhagsleg áhrif eru óljós. 

 

Staða Íslands, greiningarskýrsla og álit framkvæmdastjórnarinnar 

Í vinnuskjali starfshóps framkvæmdastjórnar Evrópusambandsins frá 24. febrúar 2010, sem er 

greiningarskýrsla og fylgiskjal við orðsendingu framkvæmdastjórnarinnar til Evrópuþingsins 

og ráðsins vegna álits framkvæmdastjórnarinnar á aðilarumsókn Íslands að 

Evrópusambandinu. Þar segir eftirfarandi um 4. kafla (Frjálsir fjármagnsflutningar): 

„Ætlast er til þess að aðildarríkin falli frá öllum takmörkunum á fjármagnsflutningum og 

greiðslum, bæði innan ESB og milli aðildarríkja og þriðju landa. Regluverk ESB tekur einnig 

til reglna varðandi greiðslur yfir landamæri og framkvæmd greiðslufyrirmæla hvað varðar 

verðbréf. Tilskipunin um baráttuna gegn peningaþvætti og fjármögnun hryðjuverkamanna 

útheimtir að bankar og aðrir rekstraraðilar beri kennsl á viðskiptamenn og tilgreini tiltekin 

viðskipti, sérstaklega þegar um er að ræða dýra hluti og háar peningagreiðslur. Lykilforsenda 

baráttunnar gegn fjármálabrotum er að koma á fót skilvirkri stjórnsýslu- og fullnustugetu, 

þ.m.t. samstarf milli eftirlitsyfirvalda, löggæsluyfirvalda og ákæruvalds. 

Allir helstu þættir regluverks ESB um frjálsa fjármagnsflutninga falla undir EES-samninginn. 

Nýtt regluverk ESB er tekið inn í samninginn með reglubundnum hætti.“  

Þá kemur efnislega fram að varðandi frjálsa fjármagnsflutninga og greiðslur séu reglurnar sem 

gilda innan EES því sem næst samhljóða því regluverki ESB sem kveður á um að höftum af 

fjármagni skuli aflétt. Lönd utan evrusvæðisins geti þó nýtt sér sérstök verndarákvæði um 

greiðslujöfnuð.  

Eins og fram kemur í vinnuskjalinu var í nóvember 2008, í kjölfar efnahagsáfallsins, gripið til 

verndarráðstafana skv. 43. gr. EES-samningsins sem felast í því að Seðlabanka Íslands var 

veitt heimild til að gefa út reglur, með samþykki efnahags- og viðskiptaráðherra, sem 

takmarka eða stöðva tiltekna flokka fjármagnshreyfinga og gjaldeyrisviðskipti sem þeim 

tengjast ef slíkar hreyfingar fjármagns til og frá landinu valda að mati Seðlabanka Íslands 

alvarlegum og verulegum óstöðugleika í gengis- og peningamálum. Eins og sakir standa eru 

slíkar takmarkanir í gildi og er viðhaft mjög ítarlegt gjaldeyriseftirlit vegna þeirra. Reglurnar 

og eftirlit vegna þeirra voru hertar enn frekar í apríl 2009. Losa þarf um þessar hömlur til að 

Ísland fari að öllu leyti að ákvæðum um fjármagnsfrelsi. Íslensk stjórnvöld hafa samþykkt 

áætlun um að létta smám saman hömlum af eftirliti með fjármagni. Í nóvember 2009 var 

fyrsta skref stigið í afnámi gjaldeyrishafta með því að heimila innstreymi erlends gjaldeyris til 

nýfjárfestinga og útstreymi gjaldeyris sem kann að leiða af því í framtíðinni. Í skýrslu 

Alþjóðagjaldeyrissjóðsins vegna fyrstu endurskoðunar á efnahagsáætlun íslenskra stjórnvalda 

og Alþjóðagjaldeyrissjóðsins var tekið fram að hraðari umbætur í fjármálum hins opinbera og 

„jafnari gangur í að afnema höft á fjármagnsreikningum― skiptu sköpum við að viðhalda 

stöðugleika og sjálfbærni. Þess er þó ekki að vænta að mikilvæg stjórntæki verði lögð af á 

næstunni. Allar ráðstafanir á grundvelli gildandi löggjafar, sem felur í sér heimildir til að 

framfylgja lögum, mega halda gildi sínu þar til í nóvember 2010. Þetta útilokar ekki að þær 

verði framlengdar í löggjöf sem verður samþykkt síðar, en það ræðst af þróun mála.  Með 

breytingu á lögum um gjaldeyrismál í júní 2010 var heimild Seðlabanka Íslands til að setja 

reglur um gjaldeyrishömlur framlengd til 31. ágúst 2011, til samræmis við lengd 

efnahagsáætlunar Íslands gagnvart Alþjóðagjaldeyrirssjóðnum. 

Þá segir í vinnuskjali starfshóps framkvæmdastjórnarinnar: „Hvað greiðslukerfi varðar hefur 

afleidd löggjöf um greiðslur að öllu leyti létt hömlum af fjármagnsflutningum á innri 

markaðinum. Umtalsverð breyting varð á löggjöf ESB í nóvember 2009 og tók þá gildi 

tilskipun, með víkkuðu gildissviði, um greiðslukerfi ásamt nýrri, ítarlegri reglugerð um 

greiðslur yfir landamæri innan Evrópubandalagsins. Öll slík löggjöf fellur undir EES-

samninginn. Frá og með lokum októbermánaðar 2009 hafði allt regluverk ESB er varðar 

greiðslukerfi komið til framkvæmda. Hvorki voru tilgreind né greind frávik eða svið þar sem 

erfiðleika gætir. 

Að því er varðar regluverk ESB um peningaþvætti falla þriðja tilskipunin gegn peningaþvætti 

(AML), tilskipunin þar sem mælt er fyrir um framkvæmdarráðstafanir vegna þriðju 

tilskipunarinnar gegn peningaþvætti og reglugerðin um upplýsingar um greiðanda, sem fylgja 

yfirfærslu á fjármagni, allar undir EES-samninginn. Ísland hefur þegar tekið upp þriðju 

tilskipunina gegn peningaþvætti og reglugerðina um upplýsingar um greiðanda sem fylgja 

yfirfærslu á fjármagni. Tilskipuninni þar sem mælt er fyrir um framkvæmdarráðstafanir hefur 

verið komið til framkvæmda að hluta. Í sumum tilvikum hefur Ísland gengið lengra en krafist 

er í regluverki ESB til að koma á traustu og skilvirku eftirlitsfyrirkomulagi. Framkvæmdageta 

peningaþvættisskrifstofunnar (FIU) hvað varðar mönnun og sjálfstæði er þó óviss þar sem 

starfsmaðurinn er aðeins einn sem stendur. (Sjá einnig 24. kafla, Réttlæti, frelsi og öryggi.).“ 

 

Sjónarmið sem mikilvægt er að hafa í huga þegar til viðræðna kemur 

Fjárfestingar og sjávarútvegur 

Heimildir erlendra aðila, þar á meðal EES-borgara, til að fjárfesta í íslenskum 

sjávarútvegsfyrirtækjum er takmörkuð, bæði með lögum um fjárfestingu erlendra aðila í 

atvinnurekstri, nr. 34/1991, og ýmsum ákvæðum laga um stjórnun fiskveiða. Þessar reglur 

fara í grundvallaratriðum í bága við meginsjónarmið EES- og ESB-réttar um frjálst flæði 

fjármagns og staðfesturétt.  

Í greiningarskýrslu framkvæmdastjórnarinnar, vegna umsóknar Íslands að ESB kemur enda 

fram sú frumskoðun að takmarkanirnar á erlendum fjárfestingum og erlendu eignarhaldi, í 

íslenskri löggjöf, þurfi að samræma meginreglum regluverks ESB.  

Í áliti meirihluta utanríkismálanefndar (sbr. 137. löggjafarþing, þskj. 249) eru tilmæli til 

samninganefndar um að haldið“... verði í möguleika á því að takmarka fjárfestingar erlendra 

aðila í íslenskum sjávarútvegi Þá verði forræði þjóðarinnar tryggt yfir sjávarauðlindinni og 

þannig búið um hnútana að framlag sjávarútvegsins til efnahagslífsins haldist óbreytt. 

Hvað varðar erlenda fjárfestingu í sjávarútvegi telur meiri hlutinn grundvallaratriði að haft 

verði náið samráð við sjávarútveginn um afstöðu Íslands. Á sama tíma telur meiri hlutinn að 

frumskylda samningamanna Íslands sé að tryggja að afrakstur auðlindarinnar falli til á 

Íslandi. Þannig verði ekki veitt svigrúm fyrir erlendar útgerðir að fjárfesta hér á landi þannig 

að nýting auðlindarinnar og afrakstur hennar færist í raun úr landi. Bent hefur verið á að 

ríkjum sé heimilt að setja reglur til að sporna við erlendum fjárfestingum. Mögulega mætti 

setja ákvæði í lög um efnahagsleg tengsl milli útgerðar og vinnslu við heimahöfn skips, auk 

ákvæða sem binda heimildir til að fjárfesta í sjávarútvegi við búsetu.”  

Samráðshópur frá EES II samningahóps og samningahóps um sjávarútvegsmál hefur fjallað 

um álitamál tengdum fjárfestingum í sjávarútvegi. 

Ljóst er að mikilvægir grundvallarhagsmunir eru í húfi þegar kemur að málefnum 

sjávarútvegsins og tengjast þeir m.a. ofangreindum atriðum 

Fjárfestingar og fasteignir í sveitum 

Í áliti meirihluta utanríkismálanefndar (sbr. 137. löggjafarþing, þskj. 249) segir m.a. 

eftirfarandi: “...verði horft til þess hvort skynsamlegt geti verið að fara fram á takmarkanir á 

rétti þeirra sem ekki hafa lögheimili og fasta búsetu á landinu til þess að eignast fasteignir 

hér á landi með tilliti til þess að viðhald búsetu í sveitum, m.a. með hliðsjón af sérreglum í 

fyrri aðildarsamningum. 

 

Samráðshópur samningahóps EES II og samningahóps um landbúnaðarmál hefur fjallað um 

fjárfestingar í fasteignum í sveitum og litið sérstaklega á forsögu íslenskra reglna, og sérstakra 

lausna fyrir Danmörku og Möltu: 

Greinargerð þessi inniheldur yfirferð á regluverki ESB á viðkomandi sviði og samanburð við 

íslenska löggjöf. Hún tiltekur atriði sem talið er rétt að halda til haga fyrir komandi 

samningaviðræður. Skjalið inniheldur ekki samningsafstöðu Íslands sem mótuð verður á 

síðari stigum. 

 

Ísland 

Í samningaviðræðunum um Evrópska efnahagssvæði (EES) sóttist Ísland ekki eftir undanþágu 

frá reglum um frelsi til fjárfestinga að því er varðar fasteignir á landsbyggðinni. Því hafa 

almennar reglur Evrópusambandsins gilt á Íslandi frá því aðildin að EES tók gildi. 

Með lögum nr. 28/1995 var mælt fyrir um breytingar á jarðalögum í tilefni af aðild Íslands að 

Evrópska efnahagssvæðinu. Til að bregðast við frelsi til fjárfestinga sem af aðildinni leiddi 

voru sett viðbótarskilyrði í 11. gr. jarðalaga fyrir viðskiptum með bújarðir um að kaupandi 

hafi starfað við landbúnað í fjögur ár og þar af tvö ár á Íslandi. Ráðherra gat veitt 

undantekningu frá þessu að fenginni umsögn sveitarstjórnar og jarðanefndar.  

Ennfremur var gerð sú viðbót að sveitarstjórn og jarðanefnd var heimilt að setja það skilyrði 

fyrir viðskiptum að kaupandi byggi í fimm ár á eigninni eða innan eðlilegrar fjarlægðar frá 

henni til að nýta hana. 

Með sama hætti var heimilað að binda samþykki skilyrðum um að eignin verði nýtt til 

landbúnaðar eða annarrar lýstrar atvinnustarfsemi. Væri slíkum skilyrði ekki fylgt var 

sveitarstjórn heimilt að gefa frest til úrbóta en ella að leysa eignina til sín. Næðist ekki 

samkomulag um verð skyldi um greiðslu bóta fara eftir lögum um eignarnám.  

Í athugasemdum með frumvarpinu var sérstaklega vísað til tilgangs jarðalaga, m.a. um að 

,,búseta á jörðum sé í samræmi við hagsmuni sveitarfélaga og þeirra sem landbúnað stunda”. 

Voru fyrirmyndir m.a. sóttar í danska og írska löggjöf.  

Með bréfi Eftirlitsstofnunar EFTA til íslenskra stjórnvalda, dags. 4. júlí 2001, var bent á að 

þrjár greinar jarðalaga væru andstæðar reglum Evrópska efnahagssvæðisins, um frjálsa 

fjármagnsflutninga og staðfesturétt, þ.e. að hægt sé að flytja og setjast að eða stofna fyrirtæki 

hvar sem er innan EES svæðisins. Um var að ræða ,,tvöfalt tilkynningakerfi“ skv. 6. gr. við 

sölu jarðar, þ.e. bæði til jarðanefndar og viðkomandi sveitarfélags, í öðru lagi skilyrði 11. gr. 

um að kaupandi skyldi hafa starfað við landbúnað hér á landi í tvö ár og í þriðja lagi ákvæði 

30. gr. sem vörðuðu forkaupsrétt sveitarfélaga. 

Með jarðalögum nr. 81/2004 var horfið frá hinni gömlu jarðalöggjöf sem talin var fela í sér 

,,úrelta kvöð á ráðstöfunarrétti jarðareigenda", eins og það var orðað í athugasemdum með 

frumvarpi til laganna. Flestar svonefndar takmarkanir voru felldar brott. Í raun var gengið 

lengra en EES réttur krafðist, enda hefði verið hægt að setja sömu almennu takmarkanir á 

ráðstöfunarréttindum svo lengi sem tryggt væri að EES borgarar væru allir jafnsettir. 

Danmörk 

Í stofnsáttmála ESB er að finna ákvæði er veitir dönskum stjórnvöldum heimild til að 

takmarka fjárfestingar í íbúðarhúsnæði í Danmörku (e. acquisition of second homes). Ákvæði 

þetta á sér rætur í aðildarsamningi Danmerkur. Þar segir að Danmörku sé heimilt að viðhalda 

innlendri löggjöf á þessu sviði. Þrengri reglur gilda um sumarhús en íbúðarhúsnæði í þéttbýli. 

Takmarkanir þessar megi þó ekki brjóta í bága við grundvallarreglur ESB varðandi mismunun 

á grundvelli þjóðernis. Erlendir ríkisborgarar búsettir í Danmörku skulu því hafa sama rétt og 

danskir ríkisborgarar. Af því leiðir að danskir ríkisborgarar búsettir utan Danmerkur þurfa að 

hlíta sömu takmörkunum og aðrir ríkisborgarar ESB ríkja sem ekki búa í Danmörku. 

Takmarkanir þessar felast m.a. í búsetuskilyrðum fyrir kaup fasteignar sem nánar er kveðið á 

um í innlendum lögum. 



Aðildarviðræður Íslands og ESB  7 

Greinargerð þessi inniheldur yfirferð á regluverki ESB á viðkomandi sviði og samanburð við 

íslenska löggjöf. Hún tiltekur atriði sem talið er rétt að halda til haga fyrir komandi 

samningaviðræður. Skjalið inniheldur ekki samningsafstöðu Íslands sem mótuð verður á 

síðari stigum. 

 

Í dönsku jarðalögunum eru ákvæði um viðskipti með bújarðir
1
. Lögunum var síðast breytt í 

apríl árið 2010, m.a. varðandi skilyrði um eignarhald á bújörðum. Kveðið er á um ýmis 

skilyrði sem kaupandi þarf að uppfylla, m.a. varðandi búsetu á jörðinni og nýtingu hennar en 

einnig eru gerðar menntunarkröfur til þess sem hefur með höndum búrekstur á jörðinni. 

Skilyrðin tengjast ekki þjóðerni kaupandans. Ekki er að finna ákvæði í aðildarsamningi 

Danmerkur eða sáttmálum sambandsins varðandi viðskipti með bújarðir í Danmörku. 

Í dómi Evrópudómstólsins nr. C370/05 (Festersen) var komist að þeirri niðurstöðu að eldri 

gerð dönsku jarðalaganna hefði hamlað um of viðskiptum með bújarðir og var lögum breytt í 

kjölfar dómsins árið 2007. Dómurinn er leiðbeinandi um hversu ströng skilyrði megi setja. 

Malta 

Í aðildarsamningi Möltu er sérstakt ákvæði varðandi eignarhald á fasteignum (e. secondary 

residence). Stjórnvöldum er þannig heimilt að viðhalda innlendri löggjöf um kaup á 

fasteignum þar sem segir að viðkomandi skuli hafa búið á Möltu í a.m.k. fimm ár áður en 

kaupin eiga sér stað. Lög þessi mismuna ekki íbúum Evrópusambandsins á grundvelli 

þjóðernis. Forsendur ákvæðisins eru þétt byggð og takmarkað landrými eyjunnar. Því væri 

nauðsynlegt að takmarka á einhvern hátt réttindi til eignarhalds á fasteignum við þá sem hafa 

búsetu á eyjunni, að öðrum kosti væri hætta á skorti á byggingarlandi og óeðlilegu verði 

fasteigna. 

 

Annað 

Án þess að um sé að ræða alþjóðasamning mætti þó, vegna athugasemdar um að 

framkvæmdageta peningaþvættisskrifstofu (FIU) hvað varðar mönnun og sjálfstæði sé óviss 

þar sem þar sé aðeins sem stendur einn starfsmaður, nefna skuldbindingar Íslands til að 

samræma löggjöf sína og starfsreglur að tillögum FATF (e. Financial Action Task Force 

(Against Money Laundering and Terrorist Financing)). FATF hefur, í skýrslu sinni árið 2006, 

sett fram sambærilega athugasemd og þá sem hér að framan er nefnd. Ísland hefur verið aðili 

að FATF frá því haustið 1991 en tilskipanir Evrópusambandsins á þessu sviði byggjast á 

tilmælum sem FATF hefur gefið út; 40 tilmæli árið 1990 sem varða aðgerðir gegn 

peningaþvætti og síðar 9 „sérstök tilmæli“ um aðgerðir gegn fjármögnun hryðjuverka. 

Starfsemi FATF er vistuð hjá Efnahags- og framfarastofnuninni (OECD) í París. 

